
Bashkëlidhur projektit,
Lidhja  I:  Përzgjedhja e trajnuesve të KZAZ, GNV dhe KQV-ve
  Lidhja II:  Skema e Trajnimit të anëtarëve të KQV-ve
Titulli : 
Strategjia e trajnimit të anëtarëve të komisioneve zgjedhore të niveleve të dyta dhe të treta (KZAZ,KQV,GNV), për zgjedhjet për Kuvend të datës 28 Qershor 2009.
Vendi : 


KQZ, KZAZ, VNV, Bashki/komunë
Kohëzgjatja: 

Mars 2009 – Qershor 2009
Stafi realizues :    Komisioni Qendror i Zgjedhjeve

Drejtoria e Komisioneve Zgjedhore 

Departamenti i Personel Shërbimeve
Drejtoria Juridike

Drejtoria e Financës

Qëllimi:
Hyrje përmbledhëse
Komisioni Qendror i Zgjedhjeve, si i vetmi organ i përhershëm i pavarur dhe ligjor, përgjegjës për administrimin e zgjedhjeve, në zbatim të detyrimeve që burojnë nga Kushtetuta dhe Kodi Zgjedhor, është institucioni që me strukturat e saj është përgjegjës dhe ka detyrimin ligjor për zhvillimin e kurseve trajnuese kualifikuese për anëtarët e komisioneve të zonës së administrimit zgjedhor (KZAZ), për anëtarët e komisioneve të qendrave të votimit (KQV) dhe për anëtarët e grupeve të numërimit të votave (GNV) (neni 21, pika 9 e Kodit Zgjedhor).

Eksperienca e deritanishme e arritur në administrimin dhe zhvillimin e programeve të trajnimit me komisionerët zgjedhorë vendorë, që nga qershori i  i vitit 2001 e deri sot, nevoja për të patur kontigjent komisionerësh të kualifikuar profesionalisht, në funksion të realizimit të një procesi zgjedhor të drejtë, korrekt e të paanshëm në përputhje me kërkesat e Kodit Zgjedhor, bën të domosdoshëm trajnimin e administatës zgjedhore (KZAZ, KQV dhe VNV) pas procesit të emërimit ligjor të tyre. 
Strategjia aktuale e trajnimit të anëtarëve të ZAZ-ve, QV-ve dhe GNV-ve synon në vetvete trajnimin efektiv që kryhet me këta komisionerë pas emërimit të tyre, në lidhje me procedurat ku kalon procesi zgjedhor, të parashikuara këto në Kodin Zgjedhor dhe aktet normative të nxjerra nga KQZ-ja, gjithashtu kjo strategji synon që KQZ-ja të evidentojë dhe të shmangë komisionerët e patrajnuar dhe të pakualifikuar, të cilët në shumicën e rasteve kanë qënë konfliktual në zgjidhjen e problemeve të hasura në kohën e duhur. 
Funksionimi i një strategjie të tillë, do të ndikojë ndjeshëm në ngritjen cilësore të komisionerëve zgjedhorë vendor, në uljen e zëvendësimit të komisionerëve të trajnuar, shmangien e konfliktualitetit të komisionerëve gjatë administrimit të procesit zgjedhor, zbatimin korrekt të ligjit nga administrata e KQZ-së. 
Fusha e veprimtarisë apo shërbimi që kjo strategji do të ofrojë për anëtarët e KZAZ-ve do të jetë zbërthimi në praktikë i procedurave të parashikuara në Kodin Zgjedhor, në çdo fazë ku kalon procesi në Zonën e Administrimit Zgjedhor (ZAZ), në Qendrën e Votimit (QV) dhe në Vendin e Numërimit të Votave (VNV).
Në kuadër të bashkëpunimit të vazhdueshëm me organizma të ndryshme ndërkombëtare, Komisioni Qendror i Zgjedhjeve mirëpret kontributin e tyre në realizimin e kësaj strategjie, i cila do të ndikojë në përmirësimin cilësor të administratës zgjedhore vendore, në funksion të mirëadministrimit të të gjitha aspekteve të procesit zgjedhor në përputhje me standartet e njohura ndërkombëtare.

Probleme dhe nevoja
Me gjithë progresin e arritur  në administrimin e proceseve zgjedhore në përgjithësi dhe në realizimin e programeve të trajnimit në veçanti, në jo pak raste gjatë administrimit të procesit zgjedhor në nivel lokal janë vënë re probleme të karakterit teknik:
· Emërimi me vonesë i një pjese të komisionerëve zgjedhor vendorë tej afateve ligjore të parashikuar nga ligji zgjedhor, rezultoi me mosprezencën e tyre gjatë zhvillimit të programit të  trajnimit të anëtarëve të KZZ, KZQV, KQV dhe GNV;
· Mungesë pjesëmarrje e komisionerëve në trajnim (KZZ-15% korrik 2005,  KZQV-20% shkurt 2007, KQV rreth 50% për zgjedhjet e kaluara); 
· Ndryshimet radikale të anëtarëve të KZZ-ve (25 %) KQZV-ve (30%), KQV dhe GNV-ve të propozuar më parë nga partitë politike, ndryshime këto edhe pas trajnimit të kryer prej tyre (është e patolerueshme që komisionerët e trajnuar të zëvendësohen nga partitë politike në çdo fazë të procesit).

· Mossjellja e komisionerëve për tu trajnuar në kohën e duhur për shkak të identifikimit të tyre nga partitë politike kundërshtare;
· Mungesa e njoftimit dhe neglizhencë totale e partive politike për ti sjellë ata në programin e trajnimit;
· Trajnimi i kryer nga vetë partitë politike sipas mënyrave të tyre konfliktuale.
Së fundi, mund t’ju themi se niveli jo i mirë i prezencës së komisionerëve zgjedhorë (për sa i takon pjesëmarrjes dhe nivelit të tyre arsimor), në programet e trajnimit të zhvilluara me ta, konfliktualiteti i tyre që shpesh herë vjen edhe nga mungesa e profesionalizmit të tyre, ka ndikuar negativisht në administrimin korrekt të procesit zgjedhor në KZZ, KZQV,KQV dhe GNV. në nivel vendor. Probleme të tilla janë evidentuar edhe në raportet përfundimtare të OSCE/ODIHR për zgjedhjet për Kuvend, të korrikut 2005 dhe ato për zgjedhjet vendore shkurt 2007, ku theksohet se:
· “pak pas përfundimit të procesit të ngritjes së KZZ-ve, disa parti ushtruan gjerësisht të drejtën e tyre për zëvendësimin e anëtarëve, e cila solli paqendrueshmëri në KZZ, ku disa prej anëtarëve u emëruan pas përfundimit të trajnimit.....”
, 
· “e drejta e partive për të zëvendësuar anëtarët e tyre në KZQV krijoi probleme, duke qënë se më shumë se një e treta e anëtarëve të KZQV-ve u zëvendësuan. Këto zëvendësime të shpeshta ndikuan në qëndrueshmërinë e administratës zgjedhore dhe kjo do të thoshte se shumë anëtarë të KZQV që shërbyen gjatë apo pas ditës së zgjedhjeve nuk ishin trajnuar.....”
, 
Në këtë kuadër në reflektim të mangësive të sipërpërmëndura ngelet domosdoshmëri realizimi në kohë i strategjisë së programit të trajnimit me komisionerët e ZAZ-ve, QV-ve dhe GNV-ve. 
Perspektivë: Çfarë synohet të arrihet nëpërmjet realizimit të kësaj 

                     strategjie           
· Zbatimi me korrektësi i ligjit zgjedhor dhe i procedurave tekniko-ligjore ku kalon procesi në ZAZ, QV dhe VNV, nga anëtarët e komisioneve zgjedhore të nivelit të dytë dhe të tretë; 
· Pjesëmarrje e plotë e komisionerëve zgjedhorë të nivelit të dytë dhe të tretë, në programet e trajnimit të organizuara nga KQZ-ja;
· Zhvillimi i programeve cilësore të trajnimit me anëtarët e emëruar në KZAZ, KQV dhe GNV-të e ngritura në territorin e Shqipërisë (neni 21, pika 9 e Kodit Zgjedhor);
· Rritja dhe përforcimi i njohurive mbi Kodin Zgjedhor, e cila do të sjellë efiktivitet, profesionalizëm, paanshmëri dhe përgjegjësi në punën e anëtarëve të komisioneve zgjedhore vendore;
· Zgjidhja me profesionalizëm nga ana e komisionerëve të KZAZ-ve, KQV-ve dhe GNV-ve e të gjitha problematikave të krijuara gjatë ushtrimit të detyrës.
· Përzgjedhja e anëtarëve të KZAZ-ve që kanë kaluar testin e përgatitur nga KQZ-ja (neni 32, pika 1, germa “ç”).
Me eksperiencën e fituar vitet e fundit dhe rritjen e nivelit profesional të administratës së      KQZ-së, mendojmë se janë të gjitha mundësitë dhe kapacitetet e nevojshme të realizojmë këtë strategji në të gjitha drejtimet.
Përfituesit e projektit
Realizimi i kësaj strategjie, do të sjellë një mbarëvatje dhe administrim më të mirë të procesit zgjedhor, duke rritur në këtë mënyrë rolin dhe autoritetin e Komisionit Qendror të Zgjedhjeve. Përfitues të drejtëpërdrejtë të këtij projekti do të jenë:
· Vetë zgjedhësit dhe aktorët zgjedhorë të cilët do të kenë mundësi të marrin një shërbim cilësor, ligjor, transparent dhe të paanshëm me këtë kontigjent komisionerësh të trajnuar,

· Komisioni Qendror i Zgjedhjeve në funksion të zbatimit të detyrimeve të tij  ligjore, 
· Anëtarët e KZAZ-ve, KQV dhe GNV-ve në funksion të mirëadministrimit terësor të procesit  në zonën e admnistrimit të zgjedhjeve, në qendrën e votimit dhe në vendin e numërimit të votave.  
PLANI OPERATIV I PUNËS
1. METODOLOGJIA

Procesi i punës do të jetë:
· Miratimi nga KQZ-ja i projektit vendimit “Strategjia e trajnimit të anëtarëve të komisioneve 
zgjedhore të niveleve të dyta dhe të treta (KZAZ,KQV,GNV), për zgjedhjet për Kuvend, datë 28 Qershor 2009”, bashkëlidhur projektit;
· Evidentimi dhe përzgjedhja e trajnuesve cilësorë për realizimin e kësaj strategjie, në raport me numrin e ZAZ-ve dhe QV-ve objekt trajnimi, nëpërmjet një procesi transparent, dhe procedurave të parashikuara në Lidhjen-1, bashkëlidhur projektit;
· Hartimi i “Testit” , në funksion të kualifikimit të anëtarëve të KZAZ-ve;
· Miratimi i Skemës së Trajnimit, në funksion të afateve kohore dhe vendit të zhvillimit të programit të trajnimit me anëtarët e KQV-ve, bashkëlidhur projektit  (sipas Lidhjes-II);

· Përgatitja e programit të trajnimit bazuar në procedurat në të cilën kalon procesi në ZAZ, në QV dhe VNV në përputhje me Kodin Zgjedhor dhe aktet nënligjore të nxjera nga KQZ-ja;
· Program specifik trajnues me trajnuesit e kualifikuar (trajnim dhe konsulencë për ta nga stafi i KQZ-së); 

· Krijimi i infrastrukturës optimale për zhvillimin e çdo programi trajnimi, në bazë ZAZ-je dhe Bashki/Komunë;
· Përgatitja e axhendës trajnuese me anëtarët e KZAZ-ve, KQV-ve dhe GNV-ve;

· Monitorimi i seminareve të trajnimit nga KQZ–ja. 

2. ASPEKTE ORGANIZATIVE

Struktura Organizative 
Drejtoria e Komisioneve Zgjedhore angazhohet me përgatitjen, organizimin dhe mbarëvajtjen sa më mirë të programit të trajnimit në të gjithë komponentët që e shoqërojnë atë.

Strukturat përgjegjëse të trajnimit do të kontaktojnë, me trajnuesit përkatës apo dhe vetë partitë politike për realizimin dhe mbarëvajtjen e programit të trajnimit. Në përfundim të këtij projekti, personeli që do merret me realizimin e tij do ketë mundësinë të fitojë ekperiencë në:
· Perfeksionimin e planifikimit të projektit të rradhës dhe përmirësimin e infrastrukturës së tij, duke marrë parasysh edhe sygjerimet e anëtarëve të komisionerëve të këtij niveli; 
· Zhvillimin e trajnimit për anëtarët e komisioneve të zonave të administrimit të zgjedhjeve në mënyrë sa më efektive dhe të kuptueshme;

· Vlerësimin dhe monitorimin e projektit në përgjithësi.
Drejtimi i përgjithshëm i projektit, do të jetë në mbikëqyrjen e plotë të KQZ-së, të cilët do të miratojnë projektin dhe elementë të veçantë të përfshirë në “Strategjinë e trajnimit të anëtarëve të komisioneve zgjedhore të niveleve të dyta dhe të treta (KZAZ,KQV,GNV), për zgjedhjet për Kuvend, datë 28 Qershor 2009”.
Organizmat ndërkombëtare do të jenë të mirëpritur nga KQZ për dhënien e ndihmës në  realizimin e këtij projekti. 
III. Personeli i KQZ-së 

Sekretari i KQZ-së, Drejtori i Drejtorisë së Komisioneve Zgjedhore, Përgjegjësi i Sektorit të Trajnimit, Inspektorë të Drejtorisë së Komisioneve Zgjedhore dhe të Trajnimit. 

Koordinator i projektit dhe personi i kontaktit në lidhje me procedurat që do ndiqen në projekt do të jetë Drejtori i Drejtorisë së Komisioneve Zgjedhore, i cili në bashkëpunim me Përgjegjësin e Sektorit të Trajnimit do ta paraqesë para KQZ-së:               

· materialet zgjedhore që kërkojnë miratim; 

· relacionin dhe informacionin e duhur lidhur me zhvillimin e programit të trajnimit dhe pjesëmarrjen e komisionerëve të këtij niveli.

Njëkohësisht, Sektori i Trajnimit në bashkëpunim me koordinatorin e projektit dhe me struktura të tjera zgjedhore, do të merret kryesisht me:

· përgatitjen e terrenit në funksion të organizimit dhe realizimit sa më mirë të projektit me të gjithë elementët teknikë që e shoqërojne atë;

· përzgjedhjen e trajnuesve të nevojshëm për zhvillimin e programit të trajnimit; 
· përgatitjen, drejtimin dhe zhvillimin e trajnimit me trajnuesit e zgjedhur;
· mbikqyrjen e programit trajnues në të gjitha nivelet që do zhvillohet. 
IV. Drejtoritë mbështetëse
Drejtoria Juridike, Departamenti i Personelit, Drejtoria Logjistike dhe Drejtoria e Financës. Këto struktura do të mbështesin realizimin e këtij projekti në koordinimin dhe mbarëvajtjen tërësore të aktivitetit sipas detyrave të tyre. 
3. KOHA DHE KALENDARI I VEPRIMTARIVE
4 Muaj para ditës së zgjedhjeve 
· Paraqitja në KQZ për miratim i projektvendimit “Strategjia e trajnimit të anëtarëve të komisioneve zgjedhore të niveleve të dyta dhe të treta (KZAZ,KQV,GNV), për zgjedhjet për Kuvend, datë 28 Qershor 2009”.
· Përgatitja e “Manualit të KZAZ-së”, pjesa e parë, në zbatim të dispozitave të Kodit Zgjedhor dhe akteve nënligjore të nxjerra nga KQZ-ja.
· Paraqitja në KQZ e projektvendimit “Për miratimin e Manualit të KZAZ-së”, pjesa e parë.
· Përzgjedhja e trajnuesve të KZAZ-ve dhe numrit të tyre (33 trajnues).
100 ditë para ditës së zgjedhjeve
· Miratimi i Listës së Trajnuesve të KZAZ-ve nga KQZ, si dhe prezantimi i tyre me DKZ.
· Prodhimi i Manualit të KZAZ-së, pjesa e parë. 

· Përgatitja e programit të parë trajnues, sipas temës të përcaktuar në projekt, në mbështetje të Kodit Zgjedhor, akteve nënligjore të nxjerra nga KQZ-ja për KZAZ-në dhe Manualit të KZAZ-së, pjesa e pare, të miratuar nga KQZ-ja.
3 Muaj para ditës së zgjedhjeve 
· Trajnimi i trajnuesve të KZAZ-ve në KQZ, sipas programit dhe temës që do trajtohet në programin trajnues edhe me anëtarët e KZAZ-ve në trajnimin e parë të tyre.
· Njoftimi i partive politike, KZAZ-ve, prefekturave, lidhur me kohën dhe vendin e zhvillimit të programit të parë të trajnimit me anëtarët e KZAZ-ve.
80 ditë para ditës së zgjedhjeve
· Sensibilizimi i subjekteve zgjedhore në median e shkruar dhe atë elektronike, lidhur me domosdoshmërinë e pjesëmarrjes në trajnim të komisionerëve të emëruar në këto komisione, si detyrim ligjor të parashikuar në Kodin Zgjedhor.
· Zhvillimi i programit të parë trajnues më anëtarët e KZAZ-ve. Trajnimi do të zhvillohet në dy ditë nga trajnuesit e zgjedhur, ku secili prej tyre do të zhvillojë dy sesione trajnimi në ditë, me anëtarët e KZAZ-së përkatëse.  

· Testimi i anëtarëve të KZAZ-ve në përfundim të seancës së dytë trajnuese të ditës së dytë të trajnimit (vetëm komisionerët e trajnuar dhe të vlerësuar pozitivisht për testin e kryer do të paisen me çertifikatën e trajnimit dhe do të jenë anëtarë të KZAZ-së).
· Relacion anëtarëve të KQZ-së lidhur me realizimin e programit të parë të trajnimit të zhvilluar me anëtarët e KZAZ-ve. 

2.5  Muaj para ditës së zgjedhjeve  
· Paraqitja në KQZ e projektvendimit “Për miratimin e Manualit të KZAZ-së, pjesa e dytë.
· Paraqitja në KQZ e projektvendimit “Për miratimin e Manualit të KQV-së.
· Paraqitja në KQZ e projektvendimit “Për miratimin e Udhëzuesit për numërimin e votave nga grupi i numërimit”.
· Prodhimi i Manualit të KZAZ-së, pjesa e dytë. 

2 Muaj para ditës së zgjedhjeve 

· Përzgjedhja e trajnuesve të KQV-ve, mbi bazën e numrit të QV-ve të përfshira për çdo Zonë të Administrimit të Zgjedhor (ZAZ);
· Përgatitja e materialeve, logjistikës dhe kushteve optimale për zhvillimin e programit të dytë të trajnimit që do zhvillohet me anëtarët e KZAZ-ve nga trajnuesit përkatës;

45 ditë para ditës së zgjedhjeve
· Miratimi i Listës së Trajnuesve të KQV dhe GNV-ve, nga KQZ-ja.
· Prodhimi i Manualit të KZAZ-ve, pjesa e dytë.
· Përgatitja e programit të dytë trajnues, sipas temës të përcaktuar në projekt, në mbështetje të Kodit Zgjedhor dhe Manualit të KZAZ-së, pjesa e dytë, e miratuar nga  KQZ-ja. 
· Prodhimi i Manualit të KQV-së.
25 ditë para ditës së zgjedhjeve
· Trajnimi i trajnuesve të KZAZ-ve, nga stafi i KQZ-së, sipas programit dhe temës së dytë që do trajtohet edhe në programin trajnues me anëtarët e KZAZ-ve; 

· Njoftim subjekteve zgjedhore, KZAZ-ve, prefekturave, në lidhje me axhendën trajnuese, pjesëmarrjen në trajnim të anëtarëve të KZAZ-ve dhe vendin e trajnimit;

· Koordinimi me Zyrat Rajonale Zgjedhore, në lidhje me krijimin e kushteve për zhvillimin e programit të trajnimit me anëtarët e KZAZ-ve.
· Përgatitja e programit trajnues, që do zhvillohet me anëtarët e KQV-ve, sipas temës të përcaktuar në projekt, në mbështetje të Kodit Zgjedhor dhe Manualit të KQV-së, e miratuar nga  KQZ-ja;
· Trajnimi i trajnuesve kryesorë të KQV-ve, nga stafi i KQZ-së, sipas programit dhe tematikës që do trajtohet edhe në programin trajnues me anëtarët e KQV-ve;
· Njoftimi në median e shkruar dhe atë elektronike, lidhur me programin e fundit të trajnimit që do zhvillohet me anëtarët e KZAZ-ve.
20 ditë para ditës së zgjedhjeve
· Njoftimi subjekteve zgjedhore, KZAZ-ve, prefekturave, sipas një skeme të qartë trajnimi, 
në lidhje me pjesëmarrjen në trajnim të anëtarëve të KQV-ve, axhendën trajnuese,  vendin dhe orën e trajnimit të tyre; 
· Trajnimi dy (2) ditor i anëtarëve të KZAZ-ve, sipas programit dhe temës së dytë dhe të fundit, të përcaktuar në projekt; 

· Monitorimi i trajnimit të anëtarëve të KZAZ-ve nga KQZ-ja.
· Relacioni për KQZ-në lidhur me realizimin e programit të dytë të trajnimit të zhvilluar me anëtarët e KZAZ-ve; 
· Njoftimi në median e shkruar dhe atë elektronike, lidhur me programin e trajnimit që do zhvillohet me anëtarët e KQV-ve; 
· Përgatitja e logjistikës trajnuese për zhvillimin e programit trajnues me anëtarët e KQV-ve në koordinim me Zyrat Rajonale Zgjedhore.
· Trajnimi i trajnuesve të KQV-ve, nga trajnuesit kryesorë, sipas programit dhe tematikës që do trajtohet edhe në programin trajnues me anëtarët e KQV-ve;
15 ditë para ditës së zgjedhjeve
· Prodhimi i “Udhëzuesit të Grupeve të Numërimit të Votave”;
· Trajnim një (1) ditor i anëtarëve të KQV-ve, sipas programit dhe tematikës së përcaktuar në projekt; 

· Monitorimi i trajnimit të anëtarëve të KQV-ve nga KQZ-ja;
· Relacioni për KQZ-në lidhur me realizimin e programit të trajnimit të zhvilluar me anëtarët e KQV-ve. 
8 ditë para ditës së zgjedhjeve
· Përgatitja logjistike për zhvillimin e programit trajnues me anëtarët e GNV-ve, në koordinim me Zyrat Rajonale Zgjedhore;
· Trajnimi i trajnuesve të GNV-ve në KQZ nga stafi i saj, sipas programit dhe tematikës që do trajtohet në programin trajnues me anëtarët e GNV-ve;
· Njoftimi i subjekteve zgjedhore, mediave të shkruara dhe ato elektronike, lidhur me programin e trajnimit që do zhvillohet me anëtarët e GNV-ve. 
2 ditë para ditës së zgjedhjeve
· Trajnimi i anëtarëve të Grupeve të Numërimit në Vendin e Numërimit të Votave, sipas programit dhe tematikës së përcaktuar në projekt; 

· Monitorimi i programit të trajnimit që do zhvillohet me anëtarët e GNV-ve, nga KQZ dhe bashkëpunëtorët e jashtëm;

· Relacioni për KQZ-në lidhur me realizimin e programit të trajnimit të zhvilluar me anëtarët e GNV-ve. 
Pas shpalljes së rezultatit të zgjedhjeve
· Takim në Tiranë me trajnuesit KZAZ-ve;
· Dorëzimi në KQZ i materialeve trajnuese apo dokumenteve zgjedhore nga trajnuesit në koordinim me Inspektorët e ZRZ-ve;
· Vlerësimi i trajnimit, komente, analiza lidhur me përmirësimin dhe modifikimin e metodave të përdorura për programet trajnuese në të ardhmen.                       
4. TEMAT E TRAJNIMIT NË FUNKSION TË KOHËS SË ZHVILLIMIT TË PROGRAMEVE TRAJNUESE

	Nr.
	TEMATIKA E PROGRAMEVE TRAJNUESE PËR ANËTARËT E KZAZ-VE

	MUAJ/DITË

	1
	PROGRAMI I PARË - VEPRIME TË KZAZ-SË DERI NË PËRGATITJEN E VENDIT TË NUMËRIMIT TË VOTAVE
1. Parime të përgjithshme nga Kodi Zgjedhor;

2. Organizimi dhe funksionimi i KZAZ-së;

3. Detyrat e KZAZ-së;

4. Perberja dhe ngritja e KQV-ve;
5. Lista përfundimtare e zgjedhësve dhe shpallja e saj;

6. Verifikimi i ambienteve të QV-ve të ngritura në ZAZ;
7. Njohja me Testin kualifikues për anëtarët e KZAZ-ve dhe testimi i tyre.
	80 ditë para

datës së Zgjedhjeve



	2
	PROGRAMI I DYTË- VEPRIME TË KZAZ-SË  DERI NË PËRFUNDIM TË PROCESIT ZGJEDHOR NË ZAZ

1. Përgatitja e Vendit të Numërimit të Votave;  
2. Dërgimi i materialeve zgjedhore nga KQZ-KZAZ-KQV.

3. Ngritja e Grupeve të Numërimit dhe caktimi i anëtarëve të tyre;

4. Marrja në dorëzim nga  KZAZ–ja e materialeve te votimit të sjella nga KQV-të, në vendin e numërimit të votave,

5. Procedurat që ndiqen në VNV; Personat e pranishëm, rregulli dhe qetësia në Vendin e Numërimit të Votave;

6. Nxjerrja e Tabelës Përmbledhëse të Rezultatit të Zgjedhjeve të ZAZ-së nga KZAZ-ja;
7. Dërgimi i materialeve të zgjedhjeve në KQZ;
8. Ruajtja e dokumentacionit.

	20 ditë para 

datës së zgjedhjeve




A. Të listuara temat e trajnimit që do zhvillohen në programet e trajnimit me anëtarët e KZAZ-ve
B. Të listuara temat e trajnimit që do zhvillohen në programet e trajnimit me anëtarët e KQV & GNV-ve.

	Nr.
	TEMATIKA E PROGRAMEVE TRAJNUESE PËR ANËTARËT E KQV dhe GNV
	MUAJ


	1
	TEMAT QË DO TRAJTOHEN ME ANËTARËT E KQV:

1. Njohja me përbërjen, detyrat dhe vendimarrjen e KQV-së:

a. përbërja e KQV-së;

b. detyrat e KQV-së dhe të sekretarit të saj;

c. mbledhjet dhe vendimmarrja e KQV-së;

d. plotësimi i vendeve vakante në KQV;

e. modele të KQV-së të miratuara në KQZ.

2. Veprimtaria e KQV-së një ditë para datës së zgjedhjeve:

a. Procedurat e marrjes në dorëzim të materialeve të votimit në KZAZ;

b. Sistemimi i materialeve të votimit në QV;

3. Veprimtaria e KQV-së në ditën e zgjedhjeve:

a. Veprimet paraprake të KQV-së një orë para hapjes së procesit të votimit;

b. Personat e pranishëm në qendrën e votimit;

c. Procedurat e votimit;

d. Procedurat para dhe pas mbylljes së votimit;

e. Dorëzimi i materialeve të votimit në Vendin e Numërimit të Votave


	15  ditë, para 

datës  së zgjedhjeve

	2
	TEMAT QË DO TRAJTOHEN ME ANËTARËT E GNV:

1. Veprimtaria e anëtarëve të GNV në procesin e numërimit të fletëve të votimit:

a. Veprimet e GNV-ve me Kutinë e Materialeve të Votimit;

b. Veprimet e GNV-ve me Kutinë e Fletëve të Votimit;

c. Vlerësimi i votave;

d. Administrimi i fletëve të votimit pas numërimit të tyre;
e. Nxjerrja e rezultatit të zgjedhjeve nga GNV-ja për cdo QV.


	2 Ditë para
datës së zgjedhjeve


5. VLERËSIMI DHE MONITORIMI I PROJEKTIT

Për një gjykim më objektiv lidhur me vlerësimin e projektit, si njësi matëse do të shërbenin elementët tregues që shoqërojnë projektin në tërësi, si: 
· nr. i anëtarëve të KZAZ, KQV dhe GNV të trajnuar gjithsej;
· niveli i njohurive të anëtarëve të KZAZ-ve të marra gjatë procesit të trajnimit (i reflektuar
nga rezultati i testimit të tyre kualifikues, si dhe veprimtaria korrekte dhe ligjore e ndjekur nga KZAZ-të, KQV-të dhe GNV-të); 
· Pakësimi në % i kontestimeve dhe minimizimi i incidenteve në ZAZ, QV dhe VNV. 
Drejtoria e Komisioneve Zgjedhore do të raportojë periodikisht në KQZ për ecurinë e zbatimit të projektit dhe rezultatet e tij. 
Në përfundim të programit të trajnimit, në KQZ do të zhvillohet me trajnuesit e KZAZ-ve “Analiza për ecurinë e kësaj strategjie trajnuese, vlerësimin e programit të trajnimit në tërësi dhe mangësitë e konstatuara në veçanti”. Gjithashtu, ky takim do të shërbejë edhe për shpërndarjen e çertifikatës së trajnimit, secilit prej trajnuesve të KZAZ-ve.  

Sektori i Trajnimit në bazë të vlerësimit të të dhënave, do të kërkoj përmirësimin dhe modifikimin e metodave të përdorura në këtë program trajnimi për trajnimet e rradhës.


6. Kontributi  në lidhje me fondet dhe burimet

Kontributi i Komisionit Qendror të Zgjedhjeve do të jetë në sigurimin e stafit të nevojshëm për realizimin e këtij projekti, në sigurimin e bazës së nevojshme materiale dhe logjistike. Donatori   që do të ofrojë ndihmën e vet për realizimin e këtij projekti mund ta ofrojë atë në formën e burimeve logjistike si dhe burimeve financiare për mbulimin e shpenzimeve të projektit.

7. DETAJE TEKNIKE

Me anëtarët e 2 (dy) KZAZ-ve, do të zhvillohen programe trajnimi dy ditore, sipas fazave ku kalon procesi në ZAZ, programuar në kohë sipas kalendarit të veprimeve, në mjediset e punës së KZAZ-së, së caktuar për këtë qëllim. 
Programi i trajnimit me trajnuesit e KZAZ-ve do të zhvillohet në Tiranë, në afatin kohor një javë përpara datës së zhvillimit të programit të trajnimit me anëtarët e KZAZ-ve. 
Anëtarët e KZAZ-ve, pjesëmarrës në programin e parë të trajnimit do t’i nënshtrohen procedurës së testimit, sipas materialit që përfshihet në “Testin Kualifikues”. Testimi i tyre do zhvillohet në seancën e mbasdites së ditës së dytë të programit të trajnimit. Në një periudhë të mëvonshme ata do të pajisen me çertifikatën e trajnimit. Procedura të njëjta testimi do të ndiqen edhe në programet trajnuese në vazhdim, nëse do të ketë mungesë pjesëmarrje të anëtarëve të KZAZ-ve në programin e parë të trajnimit. 
Programi i trajnimit me anëtarët e KQV-ve, do të zhvillohet në çdo Bashki dhe Komunë ku përfshihet vendndodhja e KQV-ve përkatëse, në afatin kohor 15 ditë përpara datës së zgjedhjeve. Ky program trajnimi do të zhvillohet në një ditë, i ndarë në dy sesione trajnuese, për vetë procedurat që duhet të ndiqen dhe rëndësinë e tyre. Seicili trajnues i KQV-ve do të zhvillojë program trajnimi me anëtarët e KQV-ve, kryesisht me 4 (katër) KQV në ditë, sipas skemës së trajnimit të KQV-ve. Në fillim të 
çdo sesioni trajnues, komisionerëve të këtij niveli, do t’u shpërndahet manuali trajnues dhe mjetet e duhura për zhvillimin e tij.
Seanca trajnuese do t’i referohet temës përkatëse, veprimeve proceduriale, të ilustruara këto me improvizime praktike të procedurave, ku kalon procesi i votimit në QV. Në rast të mungesës së anëtarëve të KQV-së, gjatë zhvillimit të sesionit trajnues, Inspektori i Zyrës Rajonale Zgjedhore dhe vetë Trajnuesi, duhet të njoftojë KZAZ-në përkatëse, e cila duhet të bëjë me dije partitë politike për të sjellë anëtarët e tyre të emëruar në këto komisione, në sesionet e tjera të trajnimit. Anëtarëve të KQV-së, të cilët nuk kanë marrë pjesë në sesionin e trajnimit të zhvilluar në afatin e përcaktuar në skemën e trajnimit, do t’ju jepet mundësia e pjesëmarrjes në ditët në vazhdim të zhvillimit të sesioneve trajnuese me KQV-të e tjera.

Nëse do të paraqiten mungesa edhe gjatë ditëve në vazhdim të zhvillimit të programit trajnues, atëherë KZAZ-ja do të njoftojë partitë politike përkatëse për të sjellë propozime të reja, me të cilët do të zhvillohet programi i veçantë trajnimi. Për këto raste programi i trajnimit do të zhvillohet nga sekretari i KQV-së, në mjediset e vendndodhjes së saj. 

Zhvillimi i programit të trajnimit me anëtarët e GNV, është i lidhur me kohën e caktimit të tyre dhe prezencën në VNV, pra 2 ditë para ditës së zgjedhjeve. Gjithsesi vlen të theksohet fakti se procesi i numërimit të votave në VNV nuk do të fillojë pa u trajnuar më parë cdo grup numërimi. Edhe në rastin kur do të kemi procedurën e zëvendësimit të grupeve të numërimit, anëtarët e rinj të grupeve të numërimit do ti nënshtrohen programit të trajnimit që do zhvillohet në VNV-në përkatëse.  

6. RISKU I PROJEKTIT
1-Vonesat që lindin si rezultat i propozimeve për  anëtarë në KZAZ, KQV dhe GNV nga partitë politike jashtë afateve kohore të emërimit të tyre ligjor, procedurë kjo e lidhur direkt me  pjesëmarrjen e tyre  në trajnimin e programuar në kohën e duhur.
2- Zëvendësimet e anëtarëve të komisioneve zgjedhore të trajnuar me anëtarë të rinj një ditë para ditës së zgjedhjeve dhe më keq akoma ditën e zgjedhjeve nga  prtitë politike. Ky veprim kompromenton dhe kufizon së tepërmi, gati e bën të pamundur trajnimin e zëvendësuesve për arsye objektive.
7. Referencë: 

Impakti positiv që sjell trajnimi i anëtarëve të komisioneve zgjedhore të niveleve të dyta dhe të treta, në funksion të kualifikimit dhe ngritjes së nivelit profesional të tyre, për mbarëvajtjen e procesit në zonën e administrimit zgjedhor, në qendrën e votimit dhe në vendin e numërimit të votave.











� Raporti i OSCE/ODIHR për zgjedhjet për kuvendin, 3 Korrik 2005.


� Raporti i OSCE/ODIHR për zgjedhjet për organet e qeverisjes vendore, 18 Shkurt 2007.

